
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ম্যাকবেথের উপাখ্যান।
৪৫৭


পারে, আমার তাদৃশ বিষয়ে বিশ্বাস হয় না। সখে আমার বোধ হয় ঐ কুহকিনীরা কোন গুরুতর বিষয়ে আমাদিগকে বঞ্চনা করিবার নিমিত্ত দুই একটা সামান্য বিষয়ে সত্য বাক্য কহিয়া গেল।

 কিন্তু ম্যাকবেথের মনে ডাকিনীদের প্রদত্ত আশা বদ্ধমূল হইল। সুবিজ্ঞ বেনকো ঐ দুরাশা পরিত্যাগ করাইবার নিমিত্ত তাঁহাকে বিস্তর প্রবোধ ও সৎপরামর্শ দিলেন কিন্তু তিনি কিছুই শুনিলেন না, কি রূপে স্কতলন্দ দেশের রাজসিংহাসনে অভিষিক্ত হইবেন অহর্নিশ তদুপায় চিন্তায় নিমগ্ন রহিলেন।

 পরে গৃহে প্রত্যাগমন করিয়া বনিতার নিকট ডাকিনীদের ভবিষ্যদ্বাণীর বিষয় ব্যক্ত করিলেন এবং সহাস্য বদনে সংবাদ দিলেন প্রিয়ে এই দৈব বাক্যের কিয়দংশ ইতিমধ্যে পূর্ণ হইয়াছে। তাঁহার মহিলা দঃশীলা এবং ধনলুব্ধা, স্বামির উচ্চ পদাভিষিক্ত হইবার কথা শ্রবণাবধি তদর্থ যে কোন উপায় সম্ভাব্য চিন্তা করিতে প্রবৃত্তা হইল। অতএব ম্যাকবেথ যখন সম্রাটের প্রাণনাশের বিষয় ভাবিয়া তর্ক বিতর্ক করিতে লাগিল তৎকালে ঐ নিষ্ঠুর অঙ্গনা নানাপ্রকারে পতির প্রবৃত্তি জন্মাইয়া দিয়া কহিল প্রশংসনীয় ভবিষ্যদ্বাণীর পূরণার্থ মহারাজের জীবন বিনষ্ট করা নিতান্ত আবশ্যক।

 সম্রাট স্বীয় নম্রতা ও কৃপালু স্বভাব প্রযুক্ত সর্ব্বদা সম্ভ্রান্ত সভাসদ্গণের সহিত সাক্ষাৎ করিতেন। অতএব সেনানী ম্যাক্বেথ সমর বিজয়ানন্তর প্রত্যাগমন করিলে তাহার অভ্যর্থনা নিমিত্ত মাল্কম ও দোনালবেন নামক দুই রাজকুমার এবং বহু সংখ্যক মান্য লোক সমভিব্যাহারে তদীয় আলয়ে গমন করিলেন।

 ম্যাকবেথের নিকেতন অতি সুরম্য স্থানে স্থাপিত ছিল। অট্টালিকার চতুর্দিকের প্রান্তভাগে যে২ স্থল উৎকৃষ্ট, তথায়

		 এই পাতা শেষ সম্পাদিত হয়েছে ১৬:৪৪টার সময়, ৯ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

